
Dumm 
cha’s gah

D Mama sitzt am Chuchitisch,
der Papa macht ir Chuchi Fisch.
Ds Oel isch z heiss, der Papa pennt.
Lueg emal der Füürwehrma, wo ine rennt. 

Refrain: 
Dumm cha’s gah, blöd cha’s lauffe
u plötzlech müsse mir e nöii Hütte chauffe.
Blöd cha’s lauffe, dumm chas gah.
Schnäller isch’s passiert, als dass i zue ggluegt ha. 

Der Hene baut es Huus am Fluss –
z nach am Wasser – son e Nuss!
Plötzlech chunnt es Gwitter und drufabe d Fluet.
Lueg emal di Riisewälle. Läck, das tuet!

Refrain

Ds Grosi zündet es Cherzli a,
lat‘s uf em Waggeltisch la staah.
Ds Büsi rennt dri, ds Cherzli gheit um.
D’Füürwehr muess scho wieder cho –  
läck wie dumm!

Refrain

